DIE BRIEF VAN PAULUS AAN DIE ROMEINE.

HOOFSTUK 1

1 Van Paulus, ‘n verbondsdienskneg van Jesus Christus (die Messias), geroep om ‘n apostel (‘n spesiale boodskapper) te wees, eenkant gesit vir die [prediking van] die Evangelie  (goeie nuus en van God,

2 Wat Hy vooraf [lank gelede] deur Sy profete in die heilige Skrifte beloof het -

3 [Die Evangelie] ten opsigte van Sy Seun, Wie volgens die vlees (Sy menslike natuur) van Dawid sou afstam,

4 En [volgens Sy Goddelike natuur] volgens die Gees van heiligheid openlik aangewys is as die Seun van God in krag [op ‘n treffende, oorwinnende en wonderbaarlike wyse] deur Sy opstanding van die dood, dit is Jesus Christus onse Here (die Messias, die Gesalfde Een).

5 Dit is deur Hom wat ons genade ontvang het (God se onverdiende guns), en [ons] apostelskap om gehoorsaamheid aan die geloof te bevorder en dissipels te maak vir Sy Naam ontwil tussen al die nasies.

6 En dit sluit julle in, geroep deur Jesus Christus, en uitgenooi [soos julle is] om aan Hom te behoort.

7 Aan [julle dan] al God se geliefdes in Rome, geroep om heiliges te wees en aangewys vir ‘n heilige lewe: Genade en geestelike seën en vrede sal julle s’n wees vanaf God ons Vader en vanaf die Here Jesus Christus.

8 Eerstens dank ek my God deur Jesus Christus vir almal van julle, want [die tyding van] julle geloof word bekend gemaak aan die hele wêreld en word oral geprys.

9 Want God, Wie ek met my [hele] gees [lewering van priesterlike en geestelike diens] in [prediking van] die Evangelie en [verkondiging van] die goeie nuus van Sy Seun dien , is my getuie hoe onophoudelik ek julle vermeld wanneer ek in my gebede besig is.

10 Ek hou aan pleit dat ek dalk nou deur God se wil ten slotte julle kan seën en na julle kom.

11 Want ek verlang om julle te sien, dat ek aan julle ‘n geestelike gawe mag  oordra en meedeel om julle te versterk en bevestig;

12 Dit is dat ons beide versterk en bemoedig  en getroos mag word deur mekaar se geloof, beide julle s’n en myne.

13 Ek wil dat julle weet, broeders, dat ek baie kere beplan en bedoel het om na julle te kom, hoewel ek tot dusver verhinder en verhoed is, sodat ek  bietjie vrug (bietjie resultate op my arbeid) tussen julle mag hê, soos ek het onder die res van die Heidene.

14 Beide aan die Grieke en aan die barbare (aan die egkultiveerdes en aan die ongekultiveerdes), beide aan die wyse en die dwase, het ek ‘n verpligting om af te lewer en ‘n taak om te verrig en ‘n skuld om te betaal.

15  Daarom, wat my aanbetref, is ek gewillig en angstig-gereed om die Evangelie ook aan julle wat in Rome is te preek.

16 Want ek is nie skaam vir die Evangelie (goeie nuus) van Christus nie, want dit is God se krag wat werk tot redding [vir verlossing van ewige dood] in elkeen wat glo met ‘n persoonlike vertroue en ‘n selversekerde oorgawe en ‘n ferme vertroue, aan die Jood eerstens en ook aan die Griek,

17 Want in die Evangelie word ‘n geregtigheid wat God toeskryf openbaar, beide spruitend uit geloof en dit lei na geloof [openbaar deur die weg van geloof wat vermeerder tot meer geloof]. Soos dit geskrywe is, Die man wat deur geloof geregverdig en opreg is sal lewe en sal lewe deur geloof [Hab 2:4]

18 Want God se [heilige] toorn word openbaar van [die] hemel teen alle  goddeloosheid en ongeregtigheid van mense, wat in hul slegtheid die waarheid onderdruk en dit onwerkbaar maak.

19 Want dit wat bekend is van God is duidelik vir hulle en duidelik gemaak in hulle innerlike bewussysn, want God [Self] het dit vir hulle getoon.

20 Want altyd sedert die skepping van die wêreld is Sy onsigbare natuur en eienskappe, dit is, Sy ewige mag en goddelikheid, verstaanbaar gemaak en duidelik onderskeibaar  in en deur die dinge wat gemaak is (Sy handewerk). So is [mense] sonder verskoning [heeltemaal sonder enige verdediging of regverdiging], [Ps 19:1-4.]

21 Want toe hulle geweet het en Hom herken het as God, het hulle Hom nie ge-eer en verheerlik as God of aan Hom dank gegee nie. Maar in plaas daarvan het hulle nutteloos en goddeloos in hulle denke geword [met  nuttelose verbeeldingsvlugte, dwase redenasies, en onnosele spekulasies] en hulle sinnelose gemoedere is verduister.

22 [Terwyl hulle] voorgee dat hulle wys is, het hulle dwase geword [terwyl hulle hulleself oulik voordoen, het hulle idiote van hulleself gemaak].

23 En deur hulle is die heerlikheid en die majesteit en uitstekendheid van God verruil  vir en verteenwoordig deur beelde, wat  sterflike mens en voëls en diere en reptiele voorstel.

24 Daarom het God hulle opgegee aan die luste van hllle [eie] harte, aan seksuele onreinheid, aan die ontering van hulle liggame onder mekaar [ gee hulle oor aan die vernederende mag van sonde],

25 Want hulle het die waarheid van God verruil vir ‘n leuen en die skepsel aanbid en gedien eerder as die Skepper, Wie geseënd is vir ewig! Amen (so sal dit wees). [Jer 2:11]

